I. დეკრეტულ შვებულებაში მყოფი პირების მოვალეობის შემცვლელი.   

დღეს მოქმედი კანონი აღარ ითვალისწინებს მსგავსი ინსტიტუტის არსებობას. მოქმედ რედაქციაში გათვალისწინებულია, მხოლოდ საჯარო დაწესებულების ინტერესებიდან ან/და მოხელის ჯანმრთელობის მდგომარეობიდან გამომდინარე, დროებით არმყოფი 
მოხელის უფლებების დაკისრება სხვა მოხელეზე (მუხლი 50). 

აღნიშნული ჩანაწერი შექმნის პრობლემას შემდეგ გარემოებათა გამო: 
- მაგ. ტრეფიკინგის ფონდის (რომელიც სსიპ-ია შესაბამისად დღევანდელი მოცემულობიდან გამომდინარე 1 იანვრიდან ის ხდება საჯარო სამსახური) მარტყოფის შშმ პირთა პანსიონატს საშტატო ნუსხით ჰყავს მხოლოდ 1 ექიმი-თერაპევტი, 
ვერცერთ თანამშრომლზე ექიმი-თერაპევტის მოვალეობის დაკისრება ვერ 
მოხდება, ამასთან, პანსიონატში ირიცხება სულ 64 შშმ პირი, რომლებიც 
მუდმივად საჭიროებენ ექიმის ზედამხედვლობის ქვეშ ყოფნას. იგივე შეიძლება 
ითქვას ფსიქოლოგზე, სოციალურ მუშაკზე და ა.შ. 
            იმ შემთხვევაში, თუ აღნიშნული პირი გავა დეკრეტულ შვებულებაში საჭირო გახდება მისი შემცვლელის აყვანა რაც კონკურსით ვერ მოხდება რამეთი თანამდებობა ვაკანტური არ არის, და ვერ მოხდება ხელშეკრულებით, რამეთუ როგორც მუდმივი პუნქტია ის შტატით გათვალისწინებული თანამდებობაა. ამასთანავე შტატგარეშედ აყვანისთვის დამატებით საჭირო იქნება მთავრობის თანხმობაც, რაც შესაბამისი პროცედურებს უკავშირდება, ხოლო მასზე მყისიერი რეაგირების არქონამ საფრთხეს შეუქმნის დაწესებულების გამართულ 
ფუნქციონირებას.

მოცემულ პრობლემას უფრო მეტად ამწვავებს ის გარემოებაც, რომ სსიპ-ებში დასაქმებული პირები 2018 წლის 1 სექტემბრამდე ისარგებლებენ საჯარო მოსამსახურისათვის განსაზღვრული პირობით და მიიღებენ შრომის ანაზღაურებას სრულად (ნაცვლად დღეს არსებული 1000 ლარიანი კომპენსაციისა). შესაბამისად, ეს გარემოება აჩენს ბუნებრივ მოტივაციას კანონმდებლობით გათვალისწინებული ანაზღაურებადი პერიოდი (6 თვე) სრულად გამოიყენონ. მათ ადგილზე კი დროებითი შემცვლელების არარსებობა შექმნის დაწესებულების ნორმალური ფუნქციონირების პრობლემებს. 
II. რაც შეეხება ზოგადად დეკრეტულის ანაზღარეუბის ახლებურ რეგულაციას. 
გვინდა შევნიშნოთ, რომ მოქმედი კანონის მიხედვით, ორსულობის, მშობიარობისა და ბავშვის მოვის გამო შვებულება ანაზღაურდება შესაბამისი საჯარო დაწესებულების ბიუჯეტიდან. აღნიშნული დანაწესის მიხედვით ერთი და იგივე პირზე ერთი მშობიარობისას შესაძლოა წარმოიშვას შემთხვევა, როდესაც მშობიარობის ანაზღაურების მოთხოვნა (მაგ. პედაგოგიური საქმიანობისთვის) გაგზავნილ იქნეს სსიპ „სოციალური მომსახრების სააგენტოში“ და იმავდროულად, მოთხოვნა დასაქმებულმა წარუდგინოს თავისივე დამსაქმებელ საჯარო დაწესებულებას. პირველ შემთხვევაში, მოხელის ანაზღაურებას, 1000 ლარის კომპენსაციის ფარგლებში, განახორციელებს სოციალური მომსახურების სააგენტო, მაშინ როდესაც, დასაქმებულზე შესაბამისი საჯარო დაწესებულებას, ასევე, აქვს ვალდებულება გასცეს ანაზღაურება სრულად, როგორც საჯარო დაწესებულების თანამშრომელზე. 
არის მეორე შემთხვევაც, როდესაც მოსამსახურე დასაქმებულია ერთიდა იგივე სისტემაში, ანუ ორ საჯარო დაწესებულებაში, ამ შემთხვევაში, გასაცემი ანაზღაურება მოხდება სრულად, ორი სხვადასხვა ადმინისტრაციული ორგანოს (მაგ. სამინისტროს და სსიპ-ის) მხრიდან. 
იმ შემთხვევაში, თუკი მიღებულ იქნება გადაწყვეტილება ერთიდაიგივე საფუძვლით ორი ან მეტი დამსაქმებელი ადმინისტრაციული ორგანოს მხრიდან ანაზღაურების შეზღუდვასთან დაკავშირებით, ძალზედ მნიშვნელოვანია განისაზღვროს შესაბამისი კონტროლის მექანიზმებიც, რაც ჩვენის აზრით არანაკლებს მნიშვნელოვანია. 

